
Croeso i Dymor newydd 2023/24.

Yn 6l yr arfer, dyma air i egluro ambell newid a diweddariad i chi cyn dechrau’r Tymor. Gobeithio y
bydd y ddogfen hon yn eich cynorthwyo i gysylltu gyda’r bobl gywir os oes gennych ymholiad neu
ofid am unrhyw fater.

Hoffwn ddiolch i chi — ein gwirfoddolwyr — sydd wedi parhau i weithio dros eich clybiau unwaith
eto trwy gydol y Tymor diwethaf. Rydym yn ddyledus i chi ac yn gwerthfawrogi eich cyfraniad.

Heb eich cefnogaeth — ni fyddai Rygbi Cymru ar lawr gwlad mewn cyflwr cystal. ‘Rydych yn rhan
allweddol o rygbi cymunedol yn ein gwlad. Y gobaith eleni yw cael Tymor llwyddiannus a llawn ar
lawr gwlad - a hyd at haenau uchaf ein cynghreiriau menywod a dynion hefyd wrth gwrs.

Bwriad yr Adran Gymunedol yw eich cefnogi chi hyd at eithaf ein gallu — a hynny ar y maes
chwarae ac oddi arno hefyd. Byddwn yn parhau i wneud yn siwr bod y gém yn atyniadol, yn
brofiad hwyliog a diogel i'n chwaraewyr, hyfforddwyr, dyfarnwyr a gwirfoddolwyr. Gyda’ch
cymorth chi fe allwn gynyddu'r niferoedd sy’'n chwarae ein camp arbennig a chefnogi’r
genhedlaeth nesaf o chwaraewyr rygbi.

CHI YW:

e Y Bobl sydd wrth galon eich clybiau a’ch cymunedau. Rydych yn creu cyfleoedd arbennig
sy'n caniatau i chwaraewyr, hyfforddwyr, dyfarnwyr a gwirfoddolwyr i ffynnu gan feithrin
ymdeimlad o berthyn i'r clwb a'r crys.

Y Tymor yma byddwn yn lansio Taflenni Tim Digidol ar gyfer ein gemau ac mae adran yn egluro’r
datblygiad hwn yn y ddogfen hon. Mae'r adran ‘Llecedd’ yn cynnig diweddariad am ein adnodd
dysgu digidol newydd sy’n cynnwys gweminarau perthnasol a chefnogaeth ymarferol i glybiau.

Cyn cloi, hoffwn ofyn am eich cymorth i wneud yn siwr bod ein clybiau’n llefydd sy’n galluogi
i bawb fwynhau'r gemau mewn awyrgylch hwyliog a diogel. Mae’n bwysig ein bod ni i gyd
yn hyrwyddo ein gwerthoedd craidd ac yn ymddwyn mewn modd gadarnhaol. Mae gennym
gyfrifoldeb i greu a chynnal awyrgylch groesawgar a phositif i bawb sy’n rhan o'n clybiau a'n
gemau.

Mae’'n bwysig bod gennych drefniadau penodol yn eu lle i groesawu a gofalu am y Timau Dyfarnu.
Mae'r canllawiau ar gyfer y trefniadau perthnasol ar ddiwrnod gém eisoes wedi eu danfon atoch.

Gobeithio y bydd y ddogfen hon am Dymor newydd 2023/24 yn cynnig y wybodaeth
angenrheidiol i gefnogi’ch clwb wrth i'r Tymor newydd ddechrau. ‘Rwy’n edrych ymlaen yn fawr at
eich gweld mewn gém cyn hir. Cofiwch — os ydych angen sgwrs neu wybodaeth am fater penodol
— gallwch gysylltu'n uniongyrchol gyda mi — neu gydag aelod o'r Adran Gymunedol.

Wrth gydweithio gyda’n gilydd — gallwn gyflawni mwy. Daliwch ati i ddefnyddio @ WRU_
Community ar X (yr hen Twitter) er mwyn hyrwyddo’r gém a’r gwaith gwych sydd eisoes yn
digwydd ar lawr gwlad — a hynny o Fon i Fynwy. Pob Iwc i chi ac i'ch clybiau yn ystod y Tymor sydd
i ddod a diolch o galon i chi am eich gwaith caled.

Diolch, Geraint

Cyfarwyddwr Cymunedol / Community Director
Undeb Rygbi Cymru / Welsh Rugby Union

Y TIM LLEOEDD SYDD BELLACH

YN GYFRIFOL AM EICH HELPU I
DDATBLYGU’'CH CLWB

Cysylltwch gyda’n Tim Lleoedd ar gyfer ymholiadau sy’'n
gysylltiedig @ datblygu clybiau - i'w galluogi i dyfu, datblygu
a ffynnu.

Gallwch ddod o hyd i'r wybodaeth ddiweddaraf am y Tim Lleoedd drwy ddilyn y ddolen
https://community.wru.wales/club/places/

Mae ein tim profiadol yma i’ch cynorthwyo gyda’ch anghenion a’ch uchelgeisiau. Er mwyn sicrhau bod
ein clybiau'n gweithredu’n llwyddiannus, rydym am weithio gyda chi i sicrhau eu bod yn bodloni'r safonau
disgwyliedig a byddwn yn cefnogi gwirfoddolwyr gyda chymorth i greu Cynlluniau Datblygu Clwb.

Mae gennym Swyddogion Datblygu Clwb ar draws Cymru. Gallwn gefnogi trwy eich cyfeirio at y cyllid
grant mwyaf priodol, cefnogaeth gyda cheisiadau am gyllid a chynorthwyo timau gyda chyfleoedd creu cyllid
ychwanegol i sicrhau bod ein clybiau’n addas, perthnasol a gwydn ar gyfer y dyfodol hirdymor.

Y Tymor hwn bydd y tim yn lansio Dysgu WRU gydag ystod o weminarau i bob clwb yng Nghymru gael
mynediad atynt. Mae'r system hon yn rhad ac am ddim i bob clwb rygbi yng Nghymru. | weld yr ystod o
weminarau sydd ar gael ac i archebu lle, dilynwch y ddolen https://accelerate.sport/dysgu-wru/

Bydd Datblygu Cyfleusterau yn allweddol i dwf rygbi yng Nghymru wrth gwrs. ‘Rydym yn cydnabod bod
datblygu cyfleusterau safonol - a galluogi pobl i'w defnyddio - yn hanfodol bwysig ledled Cymru. Mae
Undeb Rygbi Cymru yn aelod o'r Grilp Cydweithio ar Gyfleusterau yngh®d & Chymdeithas Bél-droed Cymru
a Hoci Cymru. 'Rydym yn cydweithio er mwyn gosod meysydd synthetig yn strategol ledled y wlad. Gallwn
gefnogi clybiau i ddatblygu a chyflwyno ceisiadau i Grant Cyfleusterau URC a’r Rhaglen Gwella Meysydd a
Chaeau.

Mae ein Tim Lleoedd yn arbenigwyr mewn Cynllunio Cyfleusterau a gallant eich cynorthwyo i sicrhau bod
eich clwb yn dod yn “Glwb y Dyfodol” sy’'n diwallu anghenion amrywiol ein cymunedau yng Nghymru.

Mae ein tim yn arbenigwyr mewn cefnogi clybiau wrth drosglwyddo perchnogaeth asedau o'u
hawdurdodau lleol.

Rydym yn ffodus bod gennym berthynas gref gyda nifer o gwmniau dylanwadol a chenedlaethol sy'n gallu
arwain at fudd i'n clybiau. Hoffem ddiolch i chi am eich adborth am y fargen ddiweddar gyda pheli Gilbert
a gobeithio bod symleiddio’r trefniant i'r clybiau cymunedol wedi bod o fudd i chi. Edrychwn ymlaen at eich
cefnogi ymhellach gyda mentrau eraill.

Mae gennym farn strategol am ddarpariaeth pob awdurdod lleol ac rydym yn gallu cysylltu clybiau a
phartneriaid eraill i hyrwyddo cydweithio a chyfleoedd newydd.

Rydym wastad yn chwilio am wirfoddolwyr newydd yn ein gém. Mae nifer o rolau a chyfleoedd ar gael a
gallwn ddarparu hyfforddiant perthnasol ar gyfer y swyddi pwysig hyn. Y Tymor hwn byddwn hefyd yn lansio
Polisi Cydnabod a Chadw Gwirfoddolwyr.

Os ydych angen gwybodaeth bellach am un o'r eitemau uchod, e-bostiwch y tim Datblygu Clwb ar
clubdevelopment@wru.wales a bydd eich ymholiad yn cael ei gyfeirio at y person mwyaf priodol.



https://community.wru.wales/club/places/
https://accelerate.sport/dysgu-wru/

TAFLENNI TIM DIGIDOL UNDEB RYGBI

Mae Adran Datblygu Rygbi URC yn falch o gyhoeddi lansiad
‘Cais ar gyfer Rheolwr Tim URC'. Bydd hyn yn caniatdu i unigolyn
perthnasol reoli cynnwys y taflenni tim a chofrestru ar gyfer
Cynghreiriau Cenedlaethol Ieuenctid ac Uwch, dynion, menywod
a merched yn nhymor 2023/24.

Bydd hyn yn orfodol er mwyn sicrhau bod y wybodaeth berthnasol yn cael ei gasglu o’r holl gemau a
nodwyd.

Bydd y drefn newydd hefyd yn lleihau’r ‘gwaith papur’ i Reolwyr Tim a Hyfforddwyr ac yn cefnogi
datblygiad. Bydd y data hefyd yn ein haddysgu am y niferoedd sy’'n chwarae’r gamp a gallwn weithredu
arno i sicrhau llwyddiant rygbi cymunedol yn y dyfodol.

Er mwyn manteisio i'r eithaf ar y datblygiad newydd hwn - sicrhewch bod eich chwaraewyr wedi'u cofrestru
ar gyfer y tymor sydd i ddod, a’u bod wedi’'u gwirio gan y clwb i alluogi eu statws proffil i ddiweddaru i
'Active/Gweithredol’. Dim ond os yw eu statws chwarae yn ‘weithredol’ y bydd chwaraewyr yn ymddangos
ar gael i chwarae ar system y Rheolwr Taflen Tim. | gadarnhau, os nad yw chwaraewr wedi cofrestru neu os
nad yw wedi cael ei wirio gan y clwb eto, NI fydd yn ymddangos ar gais Rheolwr Tim URC i'w ddewis /i'w
dewis ar gyfer gém.

Mae'r dull presennol o gyflwyno taflenni tim papur i'r dyfarnwr cyn y gic gyntaf yn broses i'w defnyddio
'WRTH GEFN YN UNIG’ ar gyfer y tymor 23/24. Os na ellir defnyddio dyfais symudol am unrhyw reswm

(h.y. dyfais sy'n rhedeg allan o fatri) gellir cyflwyno tim ar bapur i'r dyfarnwr. Fodd bynnag, mae’n rhaid i ni
bwysleisio mai ar gyfer eithriadau a sefyllifaoedd sydd y tu hwnt i'n rheolaeth y mae’r broses WRTH GEFN i'w
gweithredu gan bo cyflwyno taflen tim digidol drwy ap ‘Taflen Tim URC’ yn orfodol.

| lawrlwytho'r cais am fynediad i'r system ac am fwy o wybodaeth berthnasol ewch i Game Locker URC trwy
ddilyn y ddolen hon: bit.ly/WRUDigitalTeamSheets

Ar gyfer ymholiadau a chwestiynau, e-bostiwch:: teamsheets@wru.cymru lle mae tim o staff ymroddedig
URC wrth law i'ch cefnogi.

Cofrestru Digidol Ar-lein

Mae Cofrestru Ar-lein yn broses gyfarwydd i chi gyd bellach - ar gyfer pob gridp oedran — cyn dechrau pob
tymor. Mae hyn yn cael ei reoli gennych trwy system MyWRU wrth gwrs.

Mae URC yn cydnabod pwysigrwydd llwyfannau digidol yn ein cymdeithas a sut y gall manteision data cywir
ein helpu i dyfu ein gém.

Mae cofrestru yn allweddol i'r gefnogaeth y gall clwb ac URC ei darparu i'r bobl sy’n cynrychioli ein clybiau
ac o'r herwydd mae'r rolau y mae’n ofynnol iddynt gofrestru fel a ganlyn:

e Chwaraewr e Rheolwr Gweithredol y Clwb
e Hyfforddwr e (Cadeirydd y Clwb

e Dyfarnwr e Ysgrifennydd y Clwb

e Swyddog cymorth cyntaf e Swyddog Diogelu Clwb

e Rheolwyr Tim e Trysorydd Clwb


https://www.wrugamelocker.wales/en/resources-and-videos/resources/wru-team-manager/
mailto:teamsheets@wru.wales

WRU DIGITAL TEAM SHEETS

Mae URC wedi amlinellu tri phrif fudd i MyWRU a’r broses o
Gofrestru Ar-lein sef - Gweinyddu, Cyfathrebu a Datblygu.

Gweinyddiaeth:

Ar gyfer gweinyddwyr clybiau, mae cofrestru ar-lein yn lleihau’r llwyth gwaith gweinyddol trwy roi
cyfle i ysgrifenyddion clybiau, ysgrifenyddion ieuenctid, ysgrifenyddion iau a rheolwyr tim i boblogi
model ariannu’r clwb drwy MyWRU cyn y dyddiad cau. Mae dilysu’r bobl berthnasol drwy MyWRU
yn broses syml sydd yn arbed amser gweinyddu ac yn sicrhau data gwerthfawr a pherthnasol.

Cyfathrebu:

Mae cofrestru ar-lein yn darparu data cywir i URC bob blwyddyn, sy’'n galluogi cyfathrebu priodol
am gyfleoedd datblygu. Bydd y data hefyd yn cynnig cipolwg gwerthfawr i'r Undeb er mwyn
sicrhau bod y cynlluniau gorau a’r adnoddau priodol yn cael eu darparu’n gyson mewn meysydd
allweddol. Bydd hyn hefyd yn galluogi i URC wneud y mwyaf o effeithiolrwydd y strategaeth
gyffredinol. Mae URC yn deall pwysigrwydd cyfathrebu priodol a gwerth darparu gwybodaeth
berthnasol i'r unigolyn sy’'n cymryd rhan yn y gém neu’n cyfrannu at weithgareddau allweddol
eraill o fewny clwb.

Datblygu:

Er mwyn cefnogi datblygiad chwaraewyr, bydd y data gyfoes yma yn caniatau i staff URC
ddarparu’r profiad rygbi gorau i bob unigolyn sy’'n cymryd rhan. Bydd hyn yn gymorth mawr
i gadw chwaraewyr a gwirfoddolwyr fel ei gilydd yn ein clybiau ac i ddenu pobl newydd atom
hefyd.

| gael rhagor o wybodaeth, dilynwch y ddolen i dudalen gymorth URC Game Locker MyWRU lle
byddwch yn dod o hyd i'r canllawiau perthnasol: bit.ly/MyWRUsupport



https://www.wrugamelocker.wales/en/resources-and-videos/resources/club-development/mywru-support/

MENYWOD A MERCHED

Mae gém y merched a’r menywod yng Nghymru wedi parhau i
dyfu ers cyfnod y pandemig. Gwelwyd nifer fawr o ferched ifanc
ac oedolion ledled Cymru yn chwarae rygbi drwy Glybiau neu
Hybiau Merched. ‘Rydym wedi gweld dros 50% o gynnydd yny
gém o’i gymharu &’r fligurau cofrestru cyn y pandemig. Mae URC
wedi buddsoddi ymhellach yng ngém y merched a’'r menywod i
gefnogi'r twf hwn ac i sicrhau bod y gém yn parhau i dyfu hefyd.

Mae'r buddsoddiad hwn wedi galluogi penodi unigolion sy’n ymroi eu hamser yn llwyr i
ddatblygiad gém y menywod a’r merched. O’r blaen ariannwyd tair swydd gymunedol o'r enw
Gamechangers ond bellach mae pum Swyddog Rygbi Menywod a Merched wedi eu penodi.

Mae'r datblygiad hwn wedi galluogi un swyddog i fod ynghlwm a rhanbarth benodol ac mae'r
buddsoddiad hwn yn golygu bod cyrhaeddiad y gwasanaethau yn ehangach ar draws y wlad.

Wrth gydweithio gyda’r clybiau, mae nifer yr Hybiau Merched wedi cynyddu ac mae saw! clwb
wedi dangos diddordeb gwirioneddol mewn sefydlu cyfleoedd tebyg i ferched a menywod yn eu
clwb yn y dyfodol. Er mwyn sicrhau twf diogel y gém yng Nghymru, mae gan URC reoliadau sy'n
sicrhau bod safon ofynnol yn cael ei chyrraedd cyn sefydlu unrhyw dim i chwarae’n gystadleuol
neu’'n hamddenol. Os ydych fel clwb eisiau gwybodaeth bellach am gynnig cyfleoedd i ferched a
menywod e-bostiwch —

womenandgirlsrugby@wru.cymru



mailto:womenandgirlsrugby@wru.wales   

CYNHWYSIANT

Mae tim Cynhwysiant URC yn gweithio o fewn y gém gymunedol i
sicrhau bod unrhyw un sydd eisiau chwarae rygbi ar unrhyw lefel,
yn cael y cyfle i wneud hynny. Rydyn ni wastad yn dweud bod
‘crys i bawb’ a gwaith y tim cynhwysiant yw sicthau bod hynny’'n
digwydd.

Mae Undeb Rygbi Cymru wedi canolbwyntio’n benodol ar ddarparu profiadau rygbi positif i bobl
ag anableddau dros y pum mlynedd ddiwethaf. Y sialens nesaf yw ymgysylltu & phobl o ardaloedd

neu gymunedau rygbi anhraddodiadol, i ddangos bod ein camp yn genedlaethol ar gyfer ein
cenedl gyfan.

Mae tim Cynhwysiant URC yn gweithio yn strategol yn y meysydd canlynol:

e Rygbi Anabledd drwy glybiau cymunedol cynhwysol, rygbi gallu cymysg, rygbi cadair olwyn,
rygbi i'r rhai sydd a nam ar eu golwg neu eu clyw

e Cymuned amrywiol:
e |GBTQIA

® Ynysu cymdeithasol
e Digartrefedd

Os hoffech gael rhagor o wybodaeth am gynhwysiant yn eich ardal, cysylltwch a:
inclusion@wru.cymru



mailto:inclusion@wru.wales

POLISI AC UNIONDEB

Ein prif gyfrifoldeb fel adran yw creu amgylcheddau diogel i
alluogi rygbi i ffynnu ledled Cymru. Mae'n hanfodol eich bod chi
fel clybiau yn cofrestru’r holl rolau gofynnol ar system MyWRU:
Hyfforddwyr, Dyfarnwr, Chwaraewr, Rheolwr Gweithredol,
Rheolwr Tim a Swyddog Cymorth Cyntaf.

Rydym yn gyfrifol am gefnogi chwaraewyr, staff cynorthwyol a chlybiau drwy ein Rhaglen

Addysg Gwrth-gyffuriau a Chywirdeb. Rydym hefyd yn cefnogi clybiau ar faterion Diogelu a

Lles Chwaraewyr, trwy ddarparu cyfleoedd addysg a hyfforddiant amrywiol. Rydym yn darparu
hyfforddiant diogelu trwy ein cynllun Swyddogion Diogelu Clwb ac mae cwrs hyfforddiant penodol
ar gyfer hyfforddwyr, gwirfoddolwyr a rhieni sy'n eu hannog i rannu a chydweithio, er mwyn
sicrhau lles pawb yn 'y clwb.

Rydym wedi ymrwymo i gydweithio gyda Swyddogion perthnasol y clybiau i greu a chynnal
awyrgylch gefnogol o fewn y clybiau ac i greu gweithgareddau rygbi newydd hefyd.

Mae hyn yn golygu hyrwyddo ein Cynllun Gwerthoedd a Gweithredoedd a rhannu dogfen am yr
ymddygiad sy’'n ddisgwyliedig yn ein clybiau, rhanbarthau a'n hybiau.

Mae'n bwysig ein bod yn gweithio’n effeithlon pan ddaw hi'n fater o gadw golwg ar anafiadau,
a byddwn yn parhau i ddarparu arweiniad o ran cymorth cyntaf a gwasanaethau meddygol gan
gynnwys hyfforddiant lle bo angen.

Rydym wedi ymrwymo i weithio gyda’n Swyddogion Diogelu Clwb i sicrhau bod pob rél mewn
gweithgaredd a reoleiddir yn cael ei hasesu’n briodol gan ddefnyddio’r Gwasanaeth Datgelu a
Gwahardd (DBS).

Os oes gennych unrhyw ymholiadau drwy gydol y tymor o safbwynt Polisi ac Uniondeb, e-bostiwch
integrity@wru.cymru



mailto:integrity@wru.wales.

CYSTADLAETHAU

Mae'r holl fanylion am gystadlaethau a rheolau timau ieuenctid,
benywaidd a gwrywaidd i'w gweld yma:

https://community.wru.wales/governance/rules-and-requlations

rules-and-regulations/



https://community.wru.wales/governance/rules-and-regulations/rules-and-regulations/

HYFFORDDIANT A DATBLYGIAD

Bydd y tymor newydd yn cyflwyno datblygiadau Hyfforddiant ac
Addysg cyffrous gyda chynlluniau ffurfiol, anffurfiol a digidol ar

gyfer y gymuned rygbi.

Ynghyd a chynlluniau newydd ‘Fframwaith Hyfforddi a Dyfarnu’ a ‘Fframwaith Addysgwr URC’
mae rhaglen fentora hyfforddwyr clwb newydd ar gael hefyd. Y gobaith yw y bydd hwn yn cynnig
y cyfle i gynnig medrau a sgiliau ychwanegol i bobl sydd eisoes yn cyfrannu at weithgareddau'r
clwb. Bydd ffocws hefyd ar becynnau addysg fydd yn seiliedig ar y cwricwlwm newydd - drwy ein
partneriaeth a Llywodraeth Cymru, gan sicrhau bod ysgolion a chlybiau yn dod yn agosach at ei
gilydd yn y gymuned.

Mae'r holl gynnwys newydd wedi'i ddatblygu i ganolbwyntio ar yr unigolyn sydd eisiau gwella ei
allu i gyfrannu at y clwb gan hefyd greu ymdeimlad o berthyn a chynnydd.

| gael rhagor o wybodaeth ewch i: www.wrugamelocker.wales



http://www.wrugamelocker.wales

YSWIRIANT

Ar gyfer pob ymholiad yswiriant - ewch yma: https://www.sports-
insure.co.uk/client/wru/clubs/

Mae cwestiynau cyffredin hefyd ar gael ar y wefan hon.

Os oes gennych unrhyw gwestiynau pellach, cofiwch gysylltu a ni.



https://www.sports-insure.co.uk/client/wru/clubs/
https://www.sports-insure.co.uk/client/wru/clubs/

TOCYNNAU

Ar gyfer ymholiadau am docynnau, ewch i ganolfan gymorth
ar-lein y clwb drwy www.wru.wales/clubhelp, neu e-bostiwch
clubticketing@wru.wales



http://www.wru.wales/clubhelp
mailto:clubticketing@wru.wales.

MANYLION CYSWLLT ERAILL

e Ymholiadau cofrestru ar-lein regdepartment@wru.wales

e Ar gyfer pob mater disgyblaeth, cysylltwch a:
disciplinarydept@wru.wales

e Ar gyfer ymholiadau cyllid, fel taliadau Cynlluniau Cymunedol, costau
teithio clwb, cysylltwch a Claire McAdam cmcadam@wru.wales



mailto:regdepartment@wru.wales

